
Appellant kom in hoer beroep teen die
doodvonnis vir mooxd aan hom opgelé& in die Hooggeregshof
van Suidwes-Afrika in weerwil van n bevinding deur die
meerderheid van die hof (Hendler, R. en een van die twee
assessore) dat daar versagtende omstandighede was. Hy
het op vier aanklagte tereggestaan, te wete onsedelike
aanranding, moord, roof waarby verswarende 6mstandighede
teenwoordig was en ontvlugting ter oortreding wvan art.
48{1)(a) van Wet 8 van 1959. Hy het skuldig gepleit op
die ontvlugtingsklag en onskuldig op die ander. Dit was
hom ten laste gelé dat hy op 4 Augustus 1987 te Windhoek
Franz Waldemar Gilge {(die oorledene) (i} onsedelik
aangerand het deur sonder sy toestemming met hom per anum
gemeenskap te hou, (ii) vermoor het en {(iii) beroof het
van n Tedélex PC 5 TV/bandradio-kombinasie, h beursie met
n onbekende hoeveelheid keontantgeld daarin, n
polshorlosie en N .22 pistool onder verswarende

omstandighede wat bestaan het uit h aanranding met n



ysterstaaf en/of ysterbakkie en met n mes. Ten aansien
van die vierde klag is dit bheweer dat hy gedurende die
tydperk 2 tot 3 September 1987 uit die S.W.A,
Polisieselle, Windhoek, waar hy toe aangehou was, ontvliug
.het.

Appellant is, soos reeds éangedui, op die
moordklag skuldig bevind, maar is op die eerste aanklag
onskuldig bevind en op die roofklag is hy slegs aan
diefstal van die eerste drie items skuldig bevind.
Gepaste vonnisse van gevangenisstraf is aan hom opgelé
vir die diefstal en ontvlugting.

Die moord en diefstal is deur appellant gepleeg
in die woning van die oorledene te Chronstraat 5(A)} op
die aand van Dinsdag, 4 Augustus 1987, tussen 7 en 10 nm.
Op die oggend van die 5de Augustus 1989 het die oorledene
nie by sy werk opgedaag nie. Hy is deur h medewerker by
sy woning gaan soek. Die voordeur was gesluit. Hy het

die polisie ontbied. Hulle het toegang tot die huis



verkry deur die verwydering van n vensterruit langs die
voordeu; en die oopmaak daarvan deur die venster-opening.
bie naakte en bebloede 1lyk van die oorledene is in die
sitkamer op die vlocer gevind. Hy het .op sy rug gelé en
was klaarblyklik al vir n geruime tyd dood; Daar was 38
beserings aan die 1lyk o.a. kap- en steekwonde en
skeurwonde deur stompgeweld veroorsaak. Wond no 27 was n
steekwond, klaarblyklik met h groot mes toegedien. Dit
het aan die linker-conderkant van die nek ingegaan, die
linker nekslagaar deursny en 10 mm in die linkerlong
ingedring. Hierdie‘wond sou die dood binne drie minute
veroorsaak het. Die oorledene het doodgebloei. Wond no
38 was n 10 mm lange en 1,5 mm wye oppervlakkige
skeurwond net binne oorledene se anus. Dié besering is
volgens die Windhoekse distriksgeneesheer, Dr Book, wat
die 1lykskouing op oorledene uitgevoer het, n klassieke
teken wvan anale gemeenskap. Vars manssaad is ook 1in

oorledene se anus gevind. Al die beserings is toegedien



baie kort voor die dood. Dit is duidelik dat sodomie
daardie aand met die oorledene gepleeg is min of meer
dieselfde tyd as die aanranding op hom. Aan sy kop was
baie beserings, meesal kapwonde toegedien met h
skerpkantige voorwerp, en skeurwonde vercorsaak deur h
stomp instrument. Daar was geen alkohol of dwelmmiddels
in die ocorledene se bloed en urine nie.

Die vertrek waarin die lyk gel& het, was in
wanorde. Daar was bloedspatsels teen die mure; h
gebreekte beeldradiotrollie het plat op die vloer gelé en
h suierkop wat gebruik is as n asbak het by dié trollie
gelé. Langs die lyk was n opvoubare rusbank wat met
afslaan van die rugleuning ook as n dubbelbed kan dien.
Die rugleuning was bo-op die bank se sitplek gepak. Daar
was bloedsmeersels en -kolle'aan die rugleuning. Op n
gemakstoel in n hoek van dieselfde vertrek, is oorledene
se klere gevind. Dit was h broek, hemp en trui. Die

klere was onbeskadig en behalwe wvir n paar ligte



bloedspatsels 6p die hemp was daar geen bloed aan die
klere nie. Onder die klere was n rooi telefoon met
opygerolde koord. Dit was nie ingeprop nie. Bo-op die
klere was n donskombers en n wolkombers op mekaar gepak.
Albei was mét bloed éeurdrenk. Oorledene moes voOr Sy
dood noodwendig baie gebloei het, maar op die tapyt onder
die lyk was daar slegs n paar bloedspatsels. Hy het
klaarblyklik nie daar 1é en bloei nie. Die lyk se bene
onderkant die knie€ was bedek met n donskombers wat ook
bebloed was. Die drumpel van die deur wat uit die
sitkamer toegang verleen tot die gang na die kombuis en
toilet was bloedbesmeer. Aan die kosyn van daardie deur
was N palmafdruk van appellant en teen n ander deur h
vingerafdruk van hom. Albei is met bloed gemaak. Die
mes-en-vurk laai in die kombuis het oopgestaan en daar
was N bloedsmeersel op die kasblad net bokant die laai.
In die sitkamer langs die gangdeur het n rusbank gestaan.

Aan die rugleuning daarvan was n diep steekmerk. Aan die



wasbak in die toilet was hare en dowwe bloedspatsels.
Dit was hare van die oorledene en van appellant. In die
pakkamer langs die huis se voordeur het n opgefrommelde
en bebloede waslap gelé en op n afdak aan die huis se
buitekant n blou onderbroek.

Daar was geen ooggetuies van die voorval nie en
niemand het vir appellant by of op die oorledene se
perseel gewaar nie. Hy 1is egter tussen 22h00 en 22h30
gevind op die woonperseel van Magrieta Isaacks, h jong
dame wat aan hom bekend was. Haar noemnaam is Stella.
Sy het gebly te Van den Heeverstraat no 2. Dit is
volgens die skatting wvan n polisiegetuie, Speurder
Adjudant-Offisier Eben Bergh, straatlangs ongeveer "800
jaarts" van oorledene se perseel af. Stella was vergesel
van vriendinne, te wete Drieka Vrieselaar en nog twee na
wie in die getuienis slegg as Katriena en Melodie verwys
is. Toe hulle by Stella se blyplek aankom was appellant

besig om homself onder n stort in n buite toilet te was.



Toe hy klaar gestort het, het hy net n blou oorpakbroek
aangetrek en was steeds kaal bolyf. Hy het Stella
versoek om "asseblief nie te raas nie" en het verduidelik
dat Ovambo's hom aangeval het by n motorhawe terwyl hy na
Rehoboth geryloop het en dat hy homself net daar kom was
het. Hy het @aan Drieka gevra of daar nog enige
bloedmerke aan hom was. Sy het "effense krapmerke” aan
sy neus en nek opgemerk maar geen ander bheserings nie en
ook geen bloed nie. Appellant het vir haar '"n bietjie
senuweeagtig" voorgekom. - Hy het twee drasakke by hom
gehad, een met klere en in die ander, "n mooi,
splinternuwe rooi seilsak," was n voorwerp wat vir Drieka
na n bandopnemer gelyk het. Sy wou hé& dat appellant dit
vir hulle moet speel maar hy het gesé dit is h "TV-tape"
sonder battery. Appellant het egter die meisies n
bietjie whisky laat drink uit n miniatuur botteltjie wat
"hy te wvoorskyn gebring het. Hy het aangebied om nog

drank vir hulle te gaan kry maar hulle wou nie meer ha



nie. Hy het Stella toe gevra of hy die tﬁee sakke oornag
by haar kon laat. Sy het die versoek geweier omdat
Katriena haar gewaarsku het dat daar moontlik gesteelde
goed in die sakke is. Appellant is toe vort met die
sakke en het gegaan na Kornerstraat no 9, waar hy
voorheen in n buitekame; saam met ene Usiel Schumann en
diéd se vrou loseer het. Hy het die slapende Schumann
opgeklop, sy kombers wat nog daar was, van hom gekry en
buite in die agterplaas gaan ocornag. Die volgende oggend
het appellant sy rooi tas met klere in n asdrom op die
perseel versteek en sy blou oorpakbaadjie in die
Schumanns se wasgoedmandjie gesit. Later daardie dag het
hy die TV/Bandradio kombinasie en polshorlosie vir R87,00
verkoop. Op 11 Augustus 1987 is hy in Windhoek
gearresteer op n bus wat op die punt gestaan het om na
Rehoboth te vertrek.

Appellant het op die meriete getuig, Sy

weergawe was samevattend soos volg., Op die betrokke






